
DAPLI LAVADA DA DANERS
EN LUCERNA
En il chantun Lucerna s’èn augmentads ils cas da lavada da da-
ners suspectus. Da l’onn 2021 avevan registrà las autoritads 37
cas, dal 2022 dentant 101 cas. Quai scriva la Policia lucernaisa
en ses pli nov rapport da gestiun. (srf/fmr)

GREGOR RUTZ EN IL CUSSEGL
DALS CHANTUNS
Ils delegads da la PPS Turitg han nominà il cusseglier naziunal
Gregor Rutz per il Cussegl dals chantuns. Actualmain vegn il
chantun Turitg respreschentà en quel cussegl da Ruedi Noser/
PLDedaDaniel Jositsch/PS.RuediNoser na sametta d’atun betg
pli a disposiziun tar las elecziuns federalas. (srf/fmr)

STUDI: «MOHR» ADINA
STÀ PEGIURATIV
Tenor in studi da l’ETHTuritg èn las inscripziuns «ZumMoh-
renkopf» e «Mohrentanz» vegnidas scrittas sin chasas aTuritg du-
rant il 20avel tschientaner. Ils perscrutaders èn da l’avis che la
significaziun da «Mohr» saja adina stada ina pegiurativa. La ci-
tad vuless cuvrir quellas inscripziuns. In tribunal ha dentant re-
fusà quai, perquai tira ella vinavant il cas. (srf/fmr)

UCRAINA ENVIDA XI JINPING
Il president ucranaisWolodomir Selenski è tenor atgna indicaziun
pront da retschaiver il president chinais Xi Jinping en l’Ucraina
per discurrer cun Xi. Ch’el nun haja gì pli nagin contact cun Xi
Jinping dapi l’invasiun da la Russia en l’Ucraina, ha ditg Selens-
ki a l’agentura da novitads AP. (srf/fmr)

Cletg e curascha a
«da cuminonza a Ruschein»
Cletg e curascha stattan el center dalla
proxima occurrenza «da cuminon-
za a Ruschein - la sera dils
treis» – gliendisgis, ils 3
d'avrel 2023. Nus ra-
quintein in a l'auter da
muments ed eveni-
ments da cletg ed era
da curascha en nossa
veta. Raquintar sa
tgi che vul. Ei dat
ina schinumnada
sera da mi-sa-pa:
mintgin e mintgina sa
participar.Mo negin sto. Ins
sa era vegnir a «da cuminonza»
e sulettamain tedlar. Quater per-
sunas han gia giu la curascha da
raquintar zatgei, quei sco impuls
e per animar auters: Las duas
persunas las pli veglias che vivan el
vitg: Sep Truog (92 onns) e Fidelia Coray-Ma-
netsch (91). E la scolara ed il scolar daRuschein
che van en l’emprema secundara a Glion: No-
ra Baruffol e Corsin Klaiss. Cun els quater vein
nus fatg in video che nus mussein quella sera.

Cletg e curascha ein ingredienzas che s’au-
dan tiermintga veta vivida.Quellas ingredien-
zas dattan mur e savur a nies mintgagi. Bi eis
ei sche cletg e curascha ein en harmonia in cun

l’autra. Tgi ch’ha curascha ed ughe-
gia, ei leds sche empau cletg

vegn aunc vitier per ch’ei
reusseschi. E tgi ch'ha
cletg e fa zatgei ordlun-
der drova meinsvart
curascha per ch’il cletg
porti fretg e svaneschi
buca memia dabot. Ins
sa haver cletg e cura-
scha mo per sesez. Ins
sa parter il cletg e schar

prender art e part era au-
ters da quel. E puncto cu-

rascha vala il medem, cunzun
sch’ins s’engascha mintgaton cun

curascha per zatgi auter chemo per
ins sez.

Historias da cletg e curascha ein
dapertut. Nus lein schar reviver ellas alla sera
«da cuminonza». Beinvegnidas ein sco adina
era persunas d’ordeifer. Suenter l’occurrenza
vegn offeriu in sitg – aua ni vin. E l’entrada ei
gratuita.

Maria Cadruvi

Cletg e curascha: Gliendisgis, ils 3 d'avrel
allas 20.15, Casa da scola Crestas, Ruschein.
Dapli sin www.dacuminonza.ch

sco portac-
letg. FOTO MAD

Moderatura cun
ina crusch alla televisiun
La moderatura da «10 vor 10»,Wasiliki Goutziomitros, ha purtau ell’emissiun dils 16
da mars 2023 ina cadeina dad aur entuorn culiez cun vidlunder ina crusch. Ei ha dau
biaras reacziuns sin semussar cun in simbol religius ella televisiun.

GIUSEP CAPAUL / FMR

Il cauredactur da SRF, Tristan Brenn, ha cons-
tatau che purtar alla televisiun simbols religius
cunterfetschi allas directivas publicisticas da
SRF. Moderaturs e moderaturas d’informa-
ziuns duessien buca semussar cun simbols po-
litics u religius. Las contribuziunss seigien da
presentar objectivamein ed analiticamein. La
posiziun dil cauredactur ha effectuau biaras e
per part era vehementas reacziuns.

Ina societad post-seculara
L’optica dil cauredactur ofnieschi ina tenuta
defensiva. Bein plaidi el buc expressivamein
d’in scamond, denton da neutralitad e distan-
za per ils moderaturs visavi temas politics cun
sedumandar concretamein, schebein quella
distanza schurnalistica vegni cumpromittada
tras la cadeina d’aur cun la crusch. Nus vivien
en ina societad post-seculara. Strusch zatgi ta-
xeschi ina crusch vid ina cadeina entuorn cu-
liez sco in statement religius. Ina gronda part
dalla populaziun seigi tenor Tristan Brenn – e
biars auters era – mo pli cristians e cristianas
culturals. Ins seigi bein aunc zaco vegnius edu-
caus sco catolic u reformau, mo hagi viult il
dies alla instituziun Baselgia.

E tuttina datti aunc adina da quels che s’ir-
riteschan pervia ch’ina pintga crusch ei da ve-
ser ella televisiun. Igl ei numnadamein quels
laicists che vulan separar totalmein baselgia e
stadi e da principi purificar il spazi da tut quei
che ha da far cun religiun. Ils framassuns fan
quei cun agressiun, la televisiun cun insister
sin defensiva.

Tgei di la moderatura?
Tier quella cadeina dad aur cun ina crusch se-
tracti ei d’in schenghetg da sia famiglia. Buc
astgar purtar pli sco moderatura quella crusch
ella publicitad via televisiun depauperiseschi

nossa cultura. Per ella hagi quella cadeina cun
crusch negina muntada religiusa, mobein seigi
in portacletg ch’accumpogni ella en la veta da
mintgadi. Mo ella renunzi da purtar quella
crusch ella televisiun.

Spitgau e pretendiu
dapli toleranza
Sco quei cheMarc Jost, Berna, anteriur plevon
ed ussa cusseglier naziunal dalla Partida po-
pulara evangelica svizra ha constatau el portal
«Nau», astgien ins buca renfatschar alla mo-
deratura Wasiliki Goutziomitros dad haver
memia pauc distanza viers ina ideologia cris-
tiana. Dalla televisiun spitgassi el dapli tole-
ranza, aschilunsch ch’ils cuntegns e commen-
taris restien independents. Ins duessi buca se-
schar disturbar d’in simbol sco la crusch che
stetti lu aunc per carezia e misericordia – e che
fuormi schizun igl uoppen dalla Svizra. Vitier
vegni era che la moderatura ei schurmegiada
tras la libertad da religiun.

Per il scamond da purtar simbols religius al-
la televisiun han biars – tenor il suranumnau
portal «Nau» – negina capientscha. Bucameins
che 82% ein s’exprimi en ina enquista che la
moderatura astgi senz’auter purtar la crusch
sco decor. Era giuridicamein stetti quei sca-
mond sin fleivlas combas. Tenor igl advocat
UeliVogel-Etienne en «20Minuten» detti ei in-
summa negina lescha che scamondi da purtar
simbols religius sil plaz da lavur.

Tier la damonda, schebein la crusch pur-
tada ella televisiun seigi decor ni simbol reli-
gius constateschi la societad hodierna che la
crusch hagi plitost funcziun da decorar. E
tuttina duessien nus buc emblidar – tenor in
resun exprimiu en quei connex – tgei ch’il
cristianissem hagi tut purtau all’Europa con-
cernent scolaziun, svilup human ton allas fa-
miglias sco alla cuminonza, societad ed a bia-
ras tiaras.

Per rinforzar la squadra redacziunala da la FMR Fundaziun Medias Rumantschas
tschertgain nus tenor cunvegnientscha in/a

Redactur/a Surselva (50%– 100%)

Vus lavurais en ina pitschna squadra redacziunala da la FMR Fundaziun Medias
Rumantschas che realisescha cuntegns medials rumantschs en furma da texts,
maletgs ed entiras paginas da gasettas.

Vossa lavur

• Vus realisais cuntegns schurnalistics –
vus retschertgais, scrivais e publitgais
texts e faschais fotografias per ils
chanals medials da la FMR (tranter
auter las gasettas La Quotidiana, Posta
Ladina e Pagina da Surmeir) e Vus
collavurais era cun RTR Radiotelevisiun
Svizra Rumantscha.

• Vus lavurais en stretg barat cun
l’entira squadra redacziunala e cun
il schefredactur da la FMR.

• Vus essas co-responsabel/la surtut per
la rapportaziun en Surselva, sustegnais
dentant era la purschida schurnalistica
cun contribuziuns d’ordaifer quella
regiun.

Lieu da lavur: Surselva

Vossas cumpetenzas

• Vus discurris e scrivais
en l’idiom sursilvan.

• Vus avais plaschair ed interess
da scriver rumantsch.

• Vus essas ina persuna cun viv
interess per quai che capita en
il Grischun ed a livel regiunal.

• Vus savais lavurar bain en atgna reschia,
sin atgna responsabladad ed era sut
squitsch da temp.

• Vus avais enconuschientschas da
rumantsch grischun u essas pront/a
d’emprender quel.

Tramettai p.pl. Voss’annunzia cun tut ils documents en furma electronica enfin
ils 20 d’avrigl 2023: david.truttmann@fmr.ch (Fundaziun Medias Rumantschas,
Via da Masans 2, 7000 Cuira, 081 544 89 10).

Dapli infurmaziuns davart la FMR èn da chattar sin www.fmr.ch.

